ԱՄՓՈՓԱԹԵՐԹ
  «Հայաuտանի Հանրապետության կառավարության 2019 թվականի օգոստոսի 22-ի N 1091-Ն որոշման մեջ լրացումներ կատարելու մասին» Կառավարության որոշման նախագծի
	1. Արդարադատության նախարարություն
	21.07.2021թ.

	
	N /27.3/21800-2021

	«Հայաստանի Հանրապետության կառավարության 2019 թվականի օգոստոսի 22-ի N 1091-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ` Նախագիծ) 1-ին կետի 2-րդ ենթակետով նախատեսվում է Հայաստանի Հանրապետության կառավարության 2019 թվականի օգոստոսի 22-ի N 1091-Ն որոշման հավելվածի 6-րդ կետի երկրորդ նախադասությունում «դեպքում» բառից հետո կատարել լրացում: Նկատի ունենալով, որ նշված նախադասությունում «դեպքում» բառը նշված է երկու անգամ, ուստի անհրաժեշտ է հստակեցնել, թե որտեղ է նախատեսվում լրացումը կատարել:
	Ընդունվել է:

	2. Ֆինանսների նախարարություն

	17.06.2021թ.

	
	N 01/29/9878-2021

	Հաշվի առնելով, որ «Բնակարան երիտասարդներին» վերաֆինանսավորում իրականացնող վարկային կազմակերպություն փակ բաժնետիրական ընկերության խորհրդի 2020թ. հուլիսի 29-ի թիվ 19-Ա որոշմամբ  հաստատված «Մատչելի բնակարան զինծառայողին» ծրագրի շրջանակներում տրամադրվող հիփոթեքային վարկերի վերաֆինանսավորման կարգը (Կարգ) բխում է Որոշումից, ուստի առաջարկում ենք Կարգում նույնպես կատարել համապատասխան լրացումներ՝ համապատասխանեցնելով Նախագծին:
Միաժամանակ առաջարկում ենք Որոշման Հավելված 1-ի 6-րդ կետում «բնակելի տուն կառուցելու» բառերից հետո լրացնել «(կառուցումը կարող է իրականացվել նաև կազմակերպություն կամ անհատ ձեռնարկատեր հանդիսացող կառուցապատողի կողմից)» բառերը՝ հստակ սահմանելով, որ զինծառայողի անվամբ սեփականության (համատեղ կամ բաժնային սեփականության) իրավունքով գրանցված տնամերձ կամ բնակելի կառուցապատման հողամասում բնակելի տուն կառուցելու շինարարական թույլտվության առկայության դեպքում կառուցումը կարող է իրականացվել  նաև կազմակերպություն կամ անհատ ձեռնարկատեր հանդիսացող կառուցապատողի կողմից՝ հնարավորություն ընձեռելով զինծառայողին օգտվելու ՀՀ հարկային օրենսգրքի 160-րդ հոդվածի 1-ին մասով  սահմանված եկամտային հարկի վերադարձից՝ Որոշմամբ սահմանված հիփոթեքային վարկի սպասարկման համար վճարվող տոկոսների գումարների չափով: 
	Ընդունվել է:
Որոշման ընդունումից հետո կառաջարկվի համապատասխան ընկերությանը` իրականացնելու անհրաժեշտ գործընթաց:
Որոշման հավելված 1-ի 6-րդ կետում կատարվել է համապատասխան լրացում:

	3. Կենտրոնական բանկ

	29.06.2021թ.

	
	N 15.1-06/000484-21

	Անհատական բնակելի տան կառուցապատման հետ կապված գործընթացն իր էությամբ և ռիսկայնությամբ էապես տարբերվում է Հայաստանի Հանրապետության կառավարության 2019 թվականի օգոստոսի 22-ի թիվ 1091-Ն որոշմամբ սահմանված մյուս վարկավորման տարբերակներից, ուստի անհրաժեշտ է մանրամասն և առանձին ընթացակարգով նախատեսել անհատական բնակելի տան կառուցապատման հետ կապված հարաբերությունները: Վերոգրյալից ելնելով՝ Հայաստանի Հանրապետության կենտրոնական բանկը ներկայացնում է հետևյալ առաջարկությունները․
1․ Առաջարկում ենք Նախագծի 1-ին կետի 1-ին ենթակետով լրացվող Հավելված 1-ի 2-րդ կետի 8-րդ ենթակետում թվարկված ընտանիքի անդամների շրջանակը հստակեցնել և նշված ենթակետը շարադրել հետևյալ խմբագրությամբ․
«զինծառայողի ընտանիքի անդամ`  զինծառայողի հայրը, մայրը,  քույրը, եղբայրը, երեխաները, զինծառայողի ամուսինը, ամուսնու ծնողները, քույրը, եղբայրը (այսուհետ՝ համավարկառուներ):»։
	 Մասամբ է ընդունվել:
Համավարկառուների ցանկում լրացվել է նաև զինծառայողի ամուսնու ծնողը:
 

	2․ Հաշվի առնելով, որ անհատական բնակելի տան կառուցապատումը կարող է իրականացվել ինչպես զինծառայողի կողմից ինքնուրույն, այնպես էլ կառուցապատողի կողմից, միաժամանակ, նպատակ ունենալով զսպել հնարավոր ռիսկերը՝ առաջարկում ենք Հավելված 1-ը լրացնել հետևյալ բովանդակությամբ 6․1-րդ կետով․
«6․1 Անհատական բնակելի տան կառուցապատումը կարող է իրականացվել․
1) իրավաբանական անձ կամ անհատ ձեռնարկատեր հանդիսացող կառուցապատողին պատվիրակման միջոցով, ընդ որում՝ մինչև  անհատական բնակելի տան կառուցապատման ավարտը, որպես գրավի առարկա պետք է հանդիսանա կառուցապատողի հատուկ հաշվի գրավը՝  կառուցապատման համար այդ հաշվին փոխանցված դրամական միջոցներն ամբողջությամբ, այդ թվում՝ պետության կողմից տրամադրված աջակցության գումարը․
2) ինքնուրույն կարգով, ընդ որում՝ համագործակցող վարկատու կազմակերպությունը, բացի տրամադրված վարկի ապահովման միջոց հանդիսացող՝ կառուցվող անհատական բնակելի տան և հողամասի գրավից, իրավունք ունի պահանջելու գրավադրել նաև այլ բնակելի անշարժ գույք:»։
	Չի ընդունվել:
6-րդ կետում լրացում կատարվել է ՀՀ ֆինանսների նախարարության առաջարկությանը համապատասխան: Ինչ վերաբերում է ռիսկերին, ապա դրանք կանխավարկածային են, իսկ առաջարկվող կարգավորումները գրեթե անհնար են դարձնելու զինծառայողի (կամ նրա պատվիրակած կազմակերպության) կողմից անհատական բնակելի տան կառուցման գործընթացը:

	3․ Նախագծի 1-ին կետի 2-րդ ենթակետով առաջարկվում է լրացնել Հավելված 1-ի 7-րդ կետը, որով նախատեսվում է իրականացնել նաև բնակելի տան կառուցման պայմանագրի կանխավճարի ֆինանսավորումը։ Անհասկանալի է, թե բնակելի տան կառուցման պայմանագիր ասելով ինչ պետք է հասկանալ, եթե խոսքը բնակելի տան կառուցման նպատակով կնքվող շինարարական կապալի պայմանագրի մասին է, ապա նման ոչ հստակ ձևակերպումից դա չի երևում։ Բացի այդ, հնարավոր շփոթությունից խուսափելու համար, անհրաժեշտ է բնակելի տան կառուցման հետ կապված հարաբերությունները սահմանել անմիջապես կառուցապատողից բնակարանի ձեռքբերման դեպքում կանխավճարի ֆինանսավորման կարգը նախատեսող կետից առանձին կետով։ Վերոգրյալից ելնելով՝ առաջարկում ենք Հավելված 1-ի 7-րդ կետի 1-ին ենթակետում կատարել հետևյալ փոփոխությունը և լրացումը․
1) «կանխավճարի ֆինանսավորում» բառերը փոխարինել «կանխավճարի/կառուցապատման ֆինանսավորում» բառերով,
2) լրացնել հետևյալ բովանդակությամբ «դ» պարբերությամբ․
«անհատական բնակելի տան կառուցապատման դեպքում պետության կողմից ֆինանսավորվում է անհատական բնակելի տան կառուցապատման արժեքի (նախահաշվի) 10 տոկոսը, սակայն ոչ ավելի, քան սույն կարգի 6-րդ կետում սահմանված առավելագույն արժեքի 10 տոկոսը (ինքնուրույն կարգով իրականացվող կառուցապատման վարկի դեպքում պետության կողմից ֆինանսավորումը տեղի կունենա վարկի վերջին փուլի տրամադրման ժամանակ), իսկ վարկերը տրամադրվում են կառուցվող անհատական բնակելի տան կառուցապատման արժեքի (նախահաշվի) մինչև 80 տոկոսի չափով՝ միանվագ, երբ կառուցապատումն իրականացվում է կառուցապատող ընկերությանը պատվիրակման միջոցով կամ առանձին փուլերով, երբ կառուցապատումն իրականացվում է ինքնուրույն կարգով: Ընդ որում, այլ բնակելի անշարժ գույքի գրավադրման պայմանի առկայության դեպքում տրամադրվող հիփոթեքային վարկի գումարը չի կարող գերազանցել գրավադրված բոլոր անշարժ գույքերի արժեքի 70 տոկոսը և վերջին փուլով տրամադրված գումարը չի կարող գերազանցել վարկի գումարի 20%-ը:»։
	Ընդունվել է:

	4․ Առաջարկում ենք Հավելված 1-ի 7-րդ կետի 2-րդ ենթակետը լրացնել հետևյալ բովանդակությամբ «գ» պարբերությամբ․
 «անհատական բնակելի տան կառուցապատման դեպքում վարկի առավելագույն տոկոսադրույքը չի կարող գերազանցել «Ազգային հիփոթեքային ընկերություն» ՎՎԿ» փակ բաժնետիրական ընկերության կողմից տրամադրված վերաֆինանսավորման վարկի տոկոսադրույքը գումարած առավելագույնը 2 տոկոսային կետը, ընդ որում, պետության կողմից սուբսիդավորվում է վարկի տոկոսադրույքից՝ 3 տոկոսային կետը: Սուբսիդավորման ենթակա տոկոսավճարի չափը հաշվարկվում է վարկի գումարի նվազող մնացորդի նկատմամբ։ Վարկառուն իրավունք կունենա պետությունից հետ ստանալու իր վճարած (հարկային գործակալի կողմից պահված) եկամտային հարկը` ծրագրի շրջանակում հիփոթեքային վարկի դիմաց իր կողմից վճարված (պետության կողմից չսուբսիդավորված) տոկոսների չափով` Հայաստանի Հանրապետության օրենսդրությամբ սահմանված կարգով․»։
	Ընդունվել է:

	5․ Հաշվի առնելով Ազգային հիփոթեքային ընկերության փորձը անշարժ գույքի կառուցապատման համար տրամադրվող հիփոթեքային վարկերի վերաֆինանսավորման մասով, առաջարկում ենք անհատական բնակելի տան կառուցապատման համար հիփոթեքային վարկերի վերաֆինանսավորման գործընթացն իրականացնել վերջինիս միջոցով և առաջարկում ենք Հավելված 1-ի 7-րդ կետի 2-րդ ենթակետի «բ» պարբերությունը «դեպքում» բառից առաջ լրացնել «, ինչպես նաև անհատական բնակելի տան կառուցման» կետադրական նշանը և բառերը։
	Մասամբ է ընդունվել:
Լրացումը կատարվել է 7-րդ կետի 6-րդ ենթակետի <<բ>> պարբերությունում:

